
He Aratohu mō Pātaka Whenua

Me rēhita hei kaiwhakamahi 
Pātaka Whenua
Rā whakaputa: 25 o Hūrae 2024 
I whakahoungia: 25 o Hūrae 2024

Mā tēnei aratohu e ārahi i a koe ki te whai i ngā hātepe ki te rēhita hei kaiwhakamahi Pātaka 
Whenua. Ko te tikanga ka taea e te kaiwhakamahi rēhita te:
• Waihanga me te tuku tono ā-ipurangi.
• Tiaki me te hoki atu ki ō tono hukihuki.
• Whai haere i ō tono.
• Utu i ngā utu tāpae.
• Tuku pātai.
• Whiwhi whakamōhiotanga mō ō tono me ō pakirehua mai i te kōti.
• Whakahou i ō mōhiohio whaiaro.
• Tikiake i ngā pūrongo.

Hātepe 1
I tō pūtirotiro tukutuku, haere ki te paetukutuku a Te Kooti Whenua Māori  
www.māorilandcourt.govt.nz ka pāwhiri i te ripa kākāriki kei te wāhanga matau o runga, arā 
ko “Pātaka Whenua – our online portal”.

Te Āhei Atu ki Pātaka Whenua

https://www.maorilandcourt.govt.nz/

Hātepe 1
Kia huakina te tomokanga o Pātaka Whenua, pāwhiria te “Register”, “Create account” rānei.

Hātepe 2
Mā te whakamahi i ngā pouaka kua whakaritea, whakakīia ki ngā taipitopito whaiaro e tonoa ana.

Te rēhita hei kaiwhakamahi

TĪWHIRI: Me whakakī ngā  
wāhanga whai tohuwhetū whero *.

Hātepe 3
Kia mutu te tāuru i tō īmēra, pāwhiria te wāhi mā o waho o te pouaka. Ka whakahoutia te puka 
kia pai ai te hāpono i tō īmēra. He huarahi māmā te hāponotonga hei whakaū e āhei ana koe ki 
te īmēra i tāurua.

Hei hāpono i tō īmēra, i te tuatahi me whakaoti i te CAPTCHA mā te tārua i ngā pūreta e  
whakaaturia ana ki te pouaka i whakaritea, ka pāwhiri i te pātene “Verify email”.

Hātepe 4
Ka tukuna he waehere hāpono ki te īmēra i tāurua e koe. Tāurua tēnei waehere ki te pouaka i 
whakaritea ka pāwhiri i te “Verify”.

• Ka whakaatu te CAPTCHA i ngā pūtohu e ono hei pūreta me te nama. Mēnā he uaua te 
pānui i te raupapatanga ka taea te pāwhiri i te pere porohita hei waihanga i tētahi mea hou.

• Ki te kore koe e kite i ngā pūtohu i roto te pouaka CAPTCHA, me whakarite kua 100% te 
nui o tō topa pūtirotiro, ā, kua whakawhānuitia tō matapihi pūtirotiro kia kite i te mata katoa.

ĀWHINA CAPTCHA

Hātepe 5
Kia hāponotia tō īmēra, me tautuhi i tō ingoa kaiwhakamahi. Ka waihanga taunoa a Pātaka 
Whenua i tētahi ingoa kaiwhakamahi e ai ki tō īmēra engari ka āhei te panoni i tēnei ki te hiahia 
ingoa anō.

E pēneitia ai, pāwhiria te pouaka Username kua whakaritea, ka muku i te tuhinga i tāurua aunoatia, 
ka pato i tō ake ingoa kaiwhakamahi.

Hātepe 6
Nā, whakakīia te wāhanga Security Details mā te tīpako i tētahi pātai mai i te tahua takaiho mō 
te Security question 1 & 2. Patohia he whakautu ki ia pātai ki ngā pouaka i whakaritea.

Hātepe 7
Mēnā he pai ki a koe tō ingoa kaiwhakamahi, ā, kua whakautua ia pātai haumaru, me tohu i te 
pouaka taki kia whakaae ai koe ki ngā ture me ngā here, ka pāwhiri i te “Register”.

Ka whakaaturia te whārangi whakapūmau. Ka taea te pāwhiri i te “Login” kia uru atu koe ki te 
whārangi takiuru o Pātaka Whenua ki reira tāuru ai i tō ingoa kaiwhakamahi me te kupuhipa kia 
uru atu ki te tomokanga hei kaiwhakamahi rēhita.

ME MŌHIO! Kei wareware tō ingoa kaiwhakamahi 
me ngā whakautu ki ngā pātai haumaru.


